
Әңгімелескен  Кенжалин  Д.
Тарихтағы маңызды күн

     Осыдан 20 жыл бұрын еліміз азаттығының таңы арайлап атқанда дүние есігін ашқандардың бірі Астанадағы С.Сейфуллин атындағы Қазақ агротехникалық университетінің II курс студенті Айжан ДҮЙСЕНБАЕВА еді. Жақында сту​дент қызды Тәуелсіздіктің құрдасы болудың қандай екенін сұрастырып, әңгімеге тартқан едік.
     -
1991 жылы еліміз Тәуелсіздік алғанда біз Щучье қаласыңда тұрғанбыз. Мен сол  жерде тудым. Әкемнің аты - Сәрсенбай, шешемнің есімі - Ризаш. Екеуі де дәрігер. Дәрігерлер отбасынан  шыққан соң, мен де кішкентай кезімде  ата-анам сияқты болуды армандап өстім. Бірақ, мектеп бітіргенде дәрігерден гөрі ауыл шаруашылығы маманы болуды таңдадым. Қазір дүние жүзінде азық-түлік проблемасы өзекті мәселелдің бірі болып отыр ғой. Болашақта елімізде мал
шаруашылығы, азық-түлік мәселесімен  айналысқым келеді.
    - Тәуелсіздік күні, басқа да кездері қандай қызықты оқиғалар есіңде қалды?
     - Енді сол күні менің туған күнім ғой. Әртүрлі сыйлықтар аламын. Туысқандарым, достарымның бәрі кұттықтап жатады. Ол, әрине, көңілімді өсіріп тастайды. Тәуелсіздіктің 10 жылдығын да ешқашан ұмытпаймын. Сол күні біз Бурабайдағы «Жұлдыз» лагерінде 10 күн жақсы демалдық. Бұл біз сияқты ойын балаларына Тәуелсіздіктің 10 жылдығы кезінде жасалған бір сый болды.
     - Мектепте өзің сияқты 16 желтоқсан күні туған балалар көп болды ма?
      Щучьеде бір қыз болды. Сосын Көкшетауда бір ұл баламен оқыдым.
    - Бос уақытынды қалай өткізесін?
      Әртүрлі ғой енді. Музыка тыңдаймын, құрбы-құрдастарыммен демалып, көңіл көтергенді ұнатамын. Кітап оқимын. Інім Асланби мен сіңлім Айғанымға қарайласып, уақытымды өткіземін. Анама үй шаруашылығында көмектесемін.
